
PLAN FOR IKT-UNDERVISNING I GRUNNSKULEN I SELJORD.

Innleiing 

I 2002 blei den fyrste lokale planen for IT-undervisninga for grunnskulen i Seljord vedteken. Denne var meint å vere ei lokal plattform. Planen sette opp ein del område innafor datakunnskap for alle barneskulane, og som ungdomsskulen kunne byggje undervisninga si på. Den baserte seg på læreplanens innhald og arbeidsmåtar, og skulle vere eit hjelpemiddel for å fylle ut der læreplanen ikkje konkretiserte nok korleis skulen skulle nå måla om IT-kompetanse hos elevane.

Sidan Plan for IT-undervisning for grunnskulen i Seljord for 2002-03 blei laga,  har vi fått ein ny læreplan, Kunnskapsløftet, med nye mål og nytt innhald. Det er difor på tide å revidere den gamle planen.

I fylgje Kunnskapsløftet skal det å bruke IKT i skuleverket vere like naturleg som å skrive med blyant, og å kunne bruke digitale verktøy skal vere like viktig som å kunne lese og rekne. Digital kompetanse er teke med blant grunnleggjande ferdighetar på lik linje med å kunne uttrykke seg munnleg, uttrykke seg skriftleg, å kunne lese og å kunne rekne.  Digital kompetanse er både ein måte å tilegne seg kunnskap på og ein kunnskap i seg sjølv.

Kunnskapsløftet har ikkje sett opp digital kompetanse som eit eige fagområde, men drege det inn som ein grunnleggjande ferdighet i alle fag. Alle fagområda har eit avsnitt om grunnleggjande ferdighetar.

Under ”Å kunne bruke digitale verktøy” i faget norsk står det:

” Å kunne bruke digitale verktøy i norsk er nødvendig for å mestre nye tekstformer og uttrykk. Dette åpner for nye læringsarenaer og gir nye muligheter i lese- og skriveopplæringen, i produksjon, komponering og redigering av tekster. I  denne sammenheng er det viktig å utvikle evne til kritisk vurdering og bruk av kilder. Bruk av digitale verktøy kan støtte og utvikle elevenes kommunikasjonsferdigheter og presentasjoner.”


(Kunnskapsløftet, s. 44)

Vidare finn ein under kompetansemåla i kvart fag fleire konkrete mål knytt til digital kompetanse. 

I samband med innføringa av Kunnskapsløftet, blei det laga lokale læreplanar i fleire fag for grunnskulen i Seljord. Også her er det i dei ulike faga lagt vekt på datakompetanse.


Problemet med læreplanen er at den ikkje sett opp eigne mål for dataopplæringa ved skulane. I Seljord er datakompetansen hos lærarane særs ulik, og dette gjer at undervisninga på området blir ulik. For å kunne bruke data som hjelpemiddel til eiga læring, må elevane tilegne seg nokre konkrete ferdighetar, og det å rydde i den opplæringa er målet med denne planen. Vi ynskjer at elevane i Seljord skal få like god undervisning og kompetanse uavhengig av kva for skule dei går på og kva for lærarar dei har. Difor er det viktig at skulane veit kva dei skal undervise i på dei ulike stega, og at ungdomsskulen veit kva barneskulane har gjennomgått.

Den digitale verda endrar seg fort, difor ynskjer vi at planen må reviderast kvart tredje år, og at den blir slått saman med IT-planen for grunnskulen. Denne skal reviderast i 2009. 

	PLAN FOR IKT-UNDERVISNING I GRUNNSKULEN 

I SELJORD KOMMUNE 2007-2009                                            



	Barnesteget  1.-4.klassesteg:

	Type program
	Funksjon
	Aktuelle læremidlar og verktøy

	1) 

Tekstbehandling

Elevane skal kunne etter 4.årstrinn:

 
	· Starte tekstbehandlar og opne eit dokument eller lage eit nytt dokument.

· Skrive enkle tekstar i tekstbehandlar.

· Lagre dokumentet i ei mappe. 

· Bruke piltastar, backspace, delete, angretast, mellomromtast. 

· Endre format på skrift (skrifttype og storleik), utheva, kursiv, understreka)
	Modul 2 i LIKT-permen.

Word

Perm datakortet

	
	· Formatere (feit, skråstilt, understreka). 

· Bruke førehandsvisning og stavekontroll

· Lage ein enkel tabell.

· Plassere bilete/objekt i eit dokument.

· Plassere tekst og bilete saman. 


	Modul 3 og 4 i LIKT-permen.



	2) 

Datakunnskap

Elevane skal kunne etter 4. årstrinn:
	· Opne teikneprogram, teikne, bruke viskelær, fargeblyant og kost, bruke malingspannet.


	Modul 2 i LIKT-permen. 

Paint



	
	· Vite kva fil er. 

· Opprette mappe 

· Lagre i mappe

· Ta utskrift av tekst og bilete ved hjelp av skrivar

· Kjenne til tilleggsutstyr til datamaskin (som til dømes skanner, digitalt kamera, høgtalar osb). 


	Modul 3 i LIKT-permen.

Perm datakortet



	Barnesteget  5.-7. klassesteg:

	Type program
	Funksjon
	Aktuelle læremidlar og verktøy

	1)

Tekstbehandling

Elevane skal kunne etter 7.årstrinn:
	· Bruke søkje og erstatte, autokorrektur, plassere topp- og botntekst. 

· Bruke spalter, lage enkel innhaldsliste. 

· Bruke teikneverktøylinja og teikne i tekstbehandlar. 

· Bruke hurtigtast alt + print screen til å kopiere skjermbilete. 


	Modul 5 i LIKT-permen.

Perm datakortet

	2) 

Datakunnskap

Elevane skal kunne etter 

7. årstrinn:
	· Vite om ulike filtypar (som t.d. Word, Excel og PowerPoint). 

· Kopiere filer.

· Flytte filer til og frå datamaskinen.


	Modul 4 i LIKT-permen.

Perm datakortet

 

	
	· Kjenne definisjonen på eit datavirus.

· Korleis ein kan  verne datamaskinen mot datavirus.

· Kjenne til at nettbruk blir registrert. 


	Modul 5 i LIKT-permen.



	3) 

Rekneark

Elevane skal kunne etter

7. årstrinn:


	· Starte rekneark

· Bli kjend med skjermbiletet (kolonnar og rader)

· Bli kjend med cellereferanse

· Bruke summerfunksjon og autosummar

· Formatere celler
	Modul 3 i LIKT-permen

Excel

Perm datakortet

	
	· Registrere data. 

· Sortere data.

· Finne gjennomsnitt av eit område med ulike verdiar.

· Endre skriftstorleik og bakgrunn.
	Modul 4 i LIKT-permen.

	
	· 
	

	
	· Lage søyle- og sektordiagram.

· Skrive formlar.

· Endre utskriftformat (ståande/liggjande)

· Ekstra: Meir om formlar.

· Ekstra: Tredimensjonalt rekneark.

· Ekstra: Formatering av diagram. 
	Modul 5 i LIKT-permen.

Ekstra: Modul 6 i 7. klassetrinn. 

	4) 

Touch 

Elevane skal oppnå best ferdighetar etter 7. årstrinn:
	· Bli kjend med tastatur

· Oppøve god fart på tastaturet med bruk av fleire fingrar

· Kjenne til ledetastane
	Drillpro

Touch-lærer´n, Aschehoug

	5) 

Presentasjons-verktøy

Elevane skal kunne etter 7.årstrinn:

	· Opne presentasjonsverktøy

· Lage nokre ljosbilete

· Enkel presentasjon


	Modul 4 i LIKT-permen

Powerpoint

Perm datakortet

	6) 

Internett

Elevane skal kunne etter 7.årstrinn:
	· Opne nettlesar

· Bruke adressefeltet.

· Vite kva ei lenkje er.

· Vite korleis ei Internettadresse er bygd opp.

· Bruke enkelt indekssøk (Kvasir).

· Registrere og bruke e-postadresse  


	Modul 3 i LIKT-permen.

Internet Explorer

Perm datakortet

	
	· Bruke favorittar/bokmerke. 

· Skrive ut sider frå Internett.  

· Sende e-postvedlegg

· Søkje ut i frå stikkord.

· Skal kjenne til  nettvettreglane


	Modul 4 i LIKT-permen.

Ekstra: Modul 5 i LIKT-permen.



	7)

Classfronter

Elevane skal kunne etter 7.årstrinn:

	· Bruke Classfronter aktivt:

· Logge seg på

· Hente ut informasjon

· Legge inn informasjon

· Levere oppgåver

· Gjennomføre digitale prøver


	Classfronter

	Ungdomsteget:

	Type program
	Funksjon
	Aktuelle læremidlar og verktøy 

	1) 

Tekstbehandling

Elevane skal kunne etter 10.årstrinn:
	· Starte programmet, opne ei fil eller laga ei ny

· Opprette nye mapper og gje dei namn

· Endre format på skrift (skrifttype, storleik, utheva, kusiv, understreka)

· Kunne velje venstrestilt, midtstilt, høgrestilt eller fulle liner

· Kunne velje enkel eller dobbel lineavstand

· Kunne laga punktvis oppstilling og kantliner

· Klyppe ut, kopiere og lime inn, også ved hjelp av hurtigtastar

· Laga ein tabell, endre kolonnebreidder, slette eller setja inn nye kolonner eller rader, sortere innhaldet i tabellen, slå saman celler

· Kunne setja inn bilete, diagram og andre illustrasjonar i tekstbehandlingsfila

· Kunne setja inn hyperlinkar.

· Kunne lagre fila der ein sjølv vil

· Kunne endre utskriftsformat (ståande/liggjande) og margar.


	Word

	2)

Rekneark

Elevane skal kunne etter 10.årstrinn:
	· Starte eit reknearkprogram

· Vite kva cellereferansar er

· Vite forskjellen på tekst, tal og formlar og kjenneteikn på dei

· Kunne setja opp formlar med tal, rekneartane,  cellereferansar og  absolutte referansar

· Kjenne til ulike format, korleis ein vel, slår av og på

· Bruk av knapperad, m.a. autosummering

· Vite korleis ein skifter mellom talvising og formelvising

· Sortering i rekneark

· Kopiere celleinnhald (rullegardinkopiering)

· Endre kolonnebreidde, setje inn ny/slette kolonne/rad

· Kjenne til funksjonar, som t.d. gjennomsnitt

· Lage diagram med overskrift

· Kopiere diagram og delar av rekneark over i ei tekstbehandlingsfil


	Excel

Works

	3) 

Touch

Elevane skal oppnå best mogleg ferdighetar etter 10.årstrinn:
	· Tastaturtrening

· Skal oppøve god fart på tastaturet med bruk av fleire fingrar

· Skal kjenne til ledetastane

· Skal arbeide for at Touch blir ein naturleg del av skrivearbeidet på PC


	Drillpro

Touch

	4) 

E-post 

Elevane skal kunne etter 10.årstrinn:
	· Kjenne til ulike e-postprogram

· Vita korleis ein kan skaffe seg ein e-postkonto

· Kjenne att ei e-postadresse

· Kunne sende, motta og svara på e-post, også med vedlegg

· Kunne slette e-postar

· Kunne opprette eigne adresselister og grupper

· Kunne laga mapper for å sortere post

· Kunne sortere det som ligg i postboksen for rydde opp eller finne bestemte dokument


	Classfronter

Hotmail

Googlemail

Skolenettet

Outlook

	5) 

Database

Elevane skal kunne etter 10.årstrinn:
	· Kunne laga ein database t.d. for ei CD-samling eller ei bruktbilforretning eller liknande.

· Kunne veksle mellom dei tre skjermvisingane (skjema, liste og redigering)

· Kunne skrive inn forklarande tekst og overskrifter i skjemaet

· Kunne laga nye rubrikkar i skjemaet.

· Kunne endre rubrikkstorleiken

· Kunne skrive inn data i databasen

· Kunne bruke rullegardinkopiering

· Kunne bruke databasen til å sortere/skaffe seg oversyn over innhaldet


	Works

	6)

Presentasjons-verktøy

Elevane skal kunne etter 10.årstrinn:
	· Kunne laga ein presentasjon om eit tema

· Kunne finne og setja inn bilete

· Kunne skrive inn tekst

· Kunne bruke ulike effektar, bakgrunnar og skrifttypar

· Kunne avgrense bruken av effektar, bakgrunnar og skrifttypar

· Kunne setja inn filmbitar

· Kunne klargjera utstyret og vise  presentasjonen for ei gruppe

· Vera merksam på at presentasjonsverktøy er eit supplement til det ein skal seie


	Powerpoint

	7) 

Classfronter

Elevane skal kunne etter 10.årstrinn:
	· Kunne logge seg på Classfronter

· Vita kva dei ulike områda på skrivebordet representerar

· Vita at ulike personar har ulike rettar og tilgangar

· Kunne finne informasjon i ulike rom og mapper

· Kunne sende filer til andre personar og rom ein har tilgang og slike rettar til.

· Kunne sende meldingar og filer


	Classfronter



	8)

Filmredigering

Elevane skal kunne etter 10.årstrinn:
	· Kunne ta opp film og bruke teknikkar som zoom, stø kamerabruk, bevisst val av bakgrunn og lydkvalitet

· Kunne overføre film til datamaskina og leggje filmen over på ein DVD

· Kunne redigere filmen ved å flytte og slette delar

· Kunne leggje inn overgangar mellom scenene

· Kunne leggje på lydfiler

· Kunne leggje på tekst (titlar m.v.)


	Pinnacle

Windows Moviemaker

	9) Biletredigering

Elevane skal kunne etter 10.årstrinn:
	· Kunne ta bilete og leggje dei inn på PC-en

· Kunne finne bilete på internett

· Endre bileta ved beskjæring, klyppe/lime og endre fargar

· Bruke bileta i tekstbehandling eller presentasjonar


	Paintshop

Photoshop

	10) 

Internett

Elevane skal kunne etter 10.årstrinn:
	· Kjenne att og vite noko om oppbygginga av ei internettadresse

· Kunne skaffe påliteleg informasjon om eit emne

· Kunne bruke lenkesamlingar

· Vera kritisk til informasjon, vurdere kjelder
· Kunne bruke internett til påmelding, nettbank, bestilling o.l.

· Vera merksam på etiske problem knytt til ein del internettsider.

· Kjenne til virus og antivirusprogram.

· Vite om at nettbruk blir registrert

· Kjenne til nettvettreglane

Lærarkompetanse. 

Kompetansen hos det pedagogiske personalet er ein like viktig del som utstyret, når ein arbeider med digital kompetanse hos elevane. Når elevane skal kunne bruke digitale verktøy like sjølvsagt som dei skal kunne lese, må dette påverke pedagogikken slik at IKT-bruk blir ein meir integrert del av skulen sin kvardag.  Bruk av digitale verktøy skal gå inn i alle fag og på alle nivå, og alle lærarar har likt ansvar for at elevane når kompetansemåla og utviklar dei grunnleggjande ferdighetane. Difor må utvikling av digital kompetanse for alle lærarane vere eit prioritert område. Erfaringa syner også at sjølv om vi har nådd alle lærarane med kompetanseutviklingstiltak tidlegare, er det ikkje sikkert at dei har blitt aktive brukarar av verktøyet. Tilgang på PCar for personalet har difor vore eit viktig satsingsområde for at lærarane skal nytte digitale verktøy i undervisninga slik Kunnskapsløftet legg til grunn. Det har vore stor skilnad i kompetansen hos lærarane. Kommunen tok konsekvensen av det då IT-plan for grunnskulen 2006-2009 blei vedteken. Alle lærarane i grunnskulen i Seljord fekk som følgje av planen eigen berbar PC.  Samstundes sette kommunen i gang kurs for alle lærarane der dei kunne melde seg på etter behov. Det blei arrangert fem kursøkter á 2 timar om diverse tema: Word, Excel, Powerpoint, generell datakompetanse og internett. I tillegg hadde skulane ein kursdag om Classfronter, eit skulebesøk til Flesberg om Classfronter, og ein kursdag for administratorane for Classfronter ved kvar skule.

Dette har ført til ein stor auke i bruk av data som hjelpemiddel i undervisninga. Fleire bruker no data i planlegging av undervisninga, til arbeidsplanar, innhenting av informasjon og liknande, og det er fleire som bruker IKT i undervisninga  med elevane. Men det er enno ikkje så  mange som føler seg sikre nok til å stå for direkte dataopplæring med elevane.

For å få ein stab av aktive databrukarar, må kommunen få til gode kompetansetiltak. Skulane skal våren 2007 gjennomføre ei spørjeundersøking der vi prøver å få svar på korleis lærarane vurderer at dei lærer best. Dagskurs, mindre kursøkter, interne kurs eller bruk av samrådingstid til enkelttema, dette er ulike former for kompetansetiltak som kan vere aktuelle.

I tillegg til reine kompetansetiltak, må skulane lage system slik at bruk av data til innhenting av informasjon, sjekke ressurskalenderar, romfordeling  m.m. blir ein del av dei daglege rutinane for personalet.


Behovet for kompetanse endrar seg fort. Sjølv om kommunen har gjort ei stor satsing på både utstyr og kompetanse, er det viktig at skulane framleis bruker ein del av fellestida til å auke kompetansen for lærarane. Skulane må ta omsyn til dei aktuelle behova ved eigen skule, det er viktig å ta individuelle omsyn. M.a. blir det behov for å trene på Classfronter i tida framover. Vi ser og at mange lærarar har behov for meir kompetanse i Excel, og mange er framleis usikre på internett. 

[image: image3.wmf]L 06, Kunnskapsløftet,  reknar digital  kompetanse som ein grunnleggjande ferdighet på lik linje med lesing og skriving. Hovudmålet må vere at lærarane må kunne meir enn elevane dei underviser.









� EMBED MS_ClipArt_Gallery  ���





� EMBED MS_ClipArt_Gallery  ���








1
2

[image: image4.wmf][image: image5.wmf]_1082211792

_1082215659

